
“Təhsil Nəşriyyat-Poliqrafiya” MM -
də nəfis şəkildə dərc edilən kitabda 
müəllifin müxtəlif illərdə yazdığı poetik 
nümunələr toplanıb.

axşı pəhrizi var iztirabların, 
nə özüm kökəldim, nə kitablarım  
– deyən Qulu Ağsəsin yaradıcılı-

ğı müasir mədəniyyətimizdə orijinal 
fikir və yazı üslubu ilə fərqlənir. Şairin  
yeni kitabında onun müxtəlif illərdə, 
rəngarəng mövzularda qələmə aldı-
ğı şeirlər yer alıb. Buna qədər oxucu 
rəğbətini qazanan, çağdaş poeziyamı-
zın incilərinə dönən, publisistikamız-
da örnəyə çevrilən “Sənsən hər yer”, 
“Nabran novellası”, “ . . . . .” (rus 
dilində), “ i  ” (Ukrayna 
dilində), “Da n” (ingilis dilində), “Yor-
ğun ağacam” (Təbriz) kimi kitabları işıq 
üzü görüb. Haqqında yazılan çoxsaylı 
məqalələrlə yanaşı, filologiya üzrə fəl-
səfə doktoru, dosent Kəmalə Umudova 
şairin yaradıcılığından bəhs edən “Adı 
soyadını eşidən şair – Qulu Ağsəs” adlı 
elmi araşdırma da maraqla oxunur.   

Qulu Ağsəs şeirlərinin mərkəzində 
İnsan durur. Oxucular kitabda şairin “in-
san–təbiət”, “insan–insan”, insan–Tan-
rı”, “insan–sevgi”, “insan–həyat”, insan–
torpaq” münasibətlərinə özünəməxsus 
fəlsəfi baxışları ilə baş-başa qalaraq, 
işğala, müharibələrə, haqsızlığa və 
ədalətsizliyə qarşı üsyankar poetik dü-
şüncələri ilə tanış ola bilərlər.   

Kitabın naşiri Tural Axundov, redak-
toru Günay Səma Şirvan, nəşrə məsul 
isə Süleyman Muradlıdır.

Kitab ilkin dövr Tanrılarından başla-
yaraq, hər cür inancla bağlı Allah məfhu-
munu əhatə edir. Müqəddəs mətnlərdə-
ki, mifoloji kitablardakı ifadələrdən, fərqli 
dini məlumatlardan, elm adamlarının, 
filosofların, hətta saxta peyğəmbər və 
təriqət başçılarının yazılarından gətirilən 
misallarla insan ruhundakı Tanrı həqiqə-
tinin 4000 il ərzində neçə mərhələdən 
keçdiyi obyektiv şəkildə göstərilir. Müəl-
lif, eyni zamanda, din mövzusunun han-
sı mərhələlərdən keçərək indiki şəklə 
gəldiyini də ətraflı izah edir.

Əsərin çatdırmaq istədiyi məlu-
matlara yetişmək üçün yüzlərlə mən-
bədən xəbərdar olmaq  tələb edilə 
bilərdi. Burada isə Karen Armstronq 
klassik fəlsəfə və orta əsr mistizmindən 
müasir skeptizm dövrünə qədər olan 
mərhələni təsvir edən təkallahlı dinin 
tarixini ardıcıllıqla nəzərdən keçirir, yə-
hudilik, xristianlıq və İslam ənənəsini 
mərhələ-mərhələ araşdırır, müqəddəs 
kitablardan sitatlar gətirərək, topladığı 
bütün məlumat və araşdırmaları bir ki-
tabda cəmləşdirib təqdim edir. 

Füzulinin “usanmaz 
sevda” dünyası 

Xalqımızın bədii-estetik düşüncə 
tərzində poeziyanın danılmaz rolu var. 
Klassik şeir ənənəsi bizim sivil xalq kimi 
formalaşmağımıza da sanballı təsir edib. 
Bu mənada görkəmli fikir adamlarımız 
daim Məhəmməd Füzuli yaradıcılığından 
bəhrələniblər. 

XX əsrin əvvəlində Füzuliyə bənzər-
siz bir qayıdış baş verdi. Mirzə Ələkbər 
Sabir Füzuli lirikasına nəzirə şəklin-
də satira lövhələri yaratdı. Şair “Bakı 
pəhləvanlarına” satirasını Füzulinin 
“Könlüm açılır zülfü pərişanını görcək” 
qəzəlindən bəhrələnərək yazmışdı. Fü-
zuli gözəl qarşısında ehtiramını bildirir-
sə, Sabir qan tökməyi “hünər” sayanları 
qamçılayırdı:

Düşdün lotuluq məşqinə, islamə uyuşma,
ldür neredə olsa müsəlmanını görcək

Füzuli bizim ümmət şairimizdir. Sa-
bir isə bu şeir parçasında müsəlman 
deyərkən xalqı nəzərdə tuturdu. O, 
xalqın çatışmayan cəhətlərini Füzuli şei-
rinin dalğasıyla əks etdirirdi. Sabir Füzu-
linin “Əql yar olsaydı, tərki-eşqi-yar et-
məzmidim? İxtiyar olsaydı, rahət ixtiyar 
etməzmidim?” mətləli qəzəlini Güney 
Azərbaycanda gedən azadlıq hərəkatı-
na münasibət bildirərkən dekonstruksi-
ya etmişdi. Sabir azadlığın düşmənlərini 
Füzuli estetikasının təsiri ilə qamçılayır-
dı. 

Məhəmməd Hadi də yeri gəldikcə 
Füzulidən bəhrələnirdi. O, Füzulinin lirik 
“mən”ini XX əsrin əvvəlinə gətirərək fik-
rini çatdırırdı. Füzuli qəmin səbəbini yer 
həsrətində görürdü. M.Hadiyə görə isə 
qəmin səbəbi azadlığın olmamasıdır.  
M.Hadi öz “Təraneyi-Milli”sində Füzulinin 
məşhur “Məni candan usandırdı” qəzəlin-
dən belə təsirlənirdi:

ıra ı-müzlimi-ümmid  
                   işıqlanmazmı, yanmazmı

Siyəhru-bəxtimiz ədrü  
                  cəfasından utanmazmı

Məzari-cəhldə xabidəyi- 
                  qə ət oyanmazmı

Maarif qönçəsilə gülşəni- 
                  ümmət donmazmı

sandı xamələr-təhrirdən,  
                 millət usanmazmı

Açıldı sübhü-sadiq,  
                xabdən millət oyanmazmı  

Şeiri oxuyan kimi, Füzulinin ölməz ru-
hunu duyuruq. Amma M.Hadi burada bö-
yük şairi yamsılamır, ondan bəhrələnərək 
yeni söz demək cəhdini ortaya qoyur. Fü-
zuli yalnız lirik məninin qara bəxtini düşü-
nürsə, Hadi millətin qara bəxtini düşünür 
və bunun səbəbini maarifsizlikdə görür. 

Hüseyn avid isə “Şeyda” pyesində 
Füzuli məktəbindən yararlanmışdı. O 
da məsləkdaşı Hadi kimi, “Məni candan 

usandırdı” şeirindən bəhrələnirdi. Füzuli 
öz şeydasına belə qiymət vermişdi:

Füzuli rindü-şeydadır,  
                həmişə xəlqə rüsvadır,

Sorun kim, bu nə sevdadır,  
                bu sevdadan usanmazmı

Lakin şeydalar arasında ciddi fərq 
var. avidin Şeydası xalqın içindən xa-
liqə doğru getmək istəyir. Şeyda Roza 
adlı qızı sevsə də, ictimai məsələlərdən 
kənarda durmur, siyasi mübarizəyə qo-
şulur. Demək ki, Füzuli məktəbi istiqla-
lımızın elanı ərəfəsində də bizə yardım 
göstərmişdir. 

Üzeyir Hacıbəyli isə, sözün əsl məna-
sında, inqilab edib. O, Füzulinin “Leyli və 
Məcnun” poemasının motivləri əsasında 
təkcə Azərbaycanda deyil, həm də İslam 
dünyasında ilk operanı yazıb. Ötən əsrin 
əvvəlində qadağalarla dolu Şərq aləmin-
də opera yazmağın özü də cəsarət tələb 
edirdi. Lakin Üzeyir bəy Füzuli dühası-
na sığınaraq 23 yaşında bu addımı atıb 
və bununla da Azərbaycanın ənənələrə 
bağlı modern mədəniyyətə qoşula bilə-
cəyini sübut edib. 

Göründüyü kimi, dahi şairimiz 
Məhəmməd Füzuli Azərbaycan lirikası-
nın şah sütunudur. Bu sütuna “toxun-
maq” istəyənlər də olub. Ötən əsrin 30-cu 
illərində buna cəhd ediləndə Mikayıl 
Müşfiq ədəbi ədabazlara qəti etirazını 
belə bildirmişdi: “Özümüzü öyməyəlim, 
Füzuliyə dəyməyəlim”. 

Bəli, ciddi sənətin, böyük ədəbiyyatın 
mədəniyyətə mütləq davamlı təsiri olur. 

əsarətlə deyə bilərik ki, 530 yaşını qeyd 
etdiyimiz Məhəmməd Füzuli müasir Azər-
baycan mədəniyyətinin inkişafına bu gün 
də ustadlıq təsirini göstərməkdədir. 

ey un İ Ə İ,  

Səhnə fədaisi Əşrəf Yusifzadə
Ulu Şeyx Nizami yurdunda doğulub boya-başa çatdığımdan, xüsusilə də 

valideynlərim olan, mərhum Xalq artistləri Məhəmməd Burcəliyev və Sədayə 
xanım Mustafayevanın həyatları məhz Gəncə Dövlət Dram Teatrı ilə sıx bağlı 
olduğundan, bu sənət məbədinə tez-tez getməli olur, burada çalışan müqtədir 
sənətkarlar haqqında söhbətlərə şahidlik edirdim. Həmin söhbətlərdə Xalq 
artistləri Əşrəf Yusifzadənin və həyat yoldaşı Rəmziyyə Veysəlovanın da adları 
tez-tez çəkilirdi.

Bu yazıda yaradıcılığının ən parlaq mər-
hələsi əncə Dövlət Dram Teatrı ilə bağlı 
olan Əşrəf Yusifzadəni xatırlamaq istəyirəm. 
1906-cı ildə Şərur rayonunun Sərxanlı kən-
dində dünyaya gəlib. Beşillik təhsilini kənd-
də başa vuraraq  İrəvana gedib, fəhlə fakültə-
sinə daxil olub. Paralel olaraq Yunis Nurinin 
dram dərnəyində  epizodik rollarda, kütləvi 
səhnələrdə oynayıb. Sonra ustadının zəmanə-
ti ilə İrəvanda Azərbaycan teatr dəstəsinin 
aktyor heyətinə qəbul olunub. 1928-ci ildə 
bu kollektivin əsasında İrəvan Dövlət Azər-
baycan Dram Teatrı yarananda isə bədii   kol-
lektivin heyətinə daxil edilib. İlk olaraq an 
Batist Molyerin “ orən təbib” komediya-
sında Nökər obrazını yaradıb. Sonra  Cəfər 
Cabbarlının “Aydın” pyesində Dövlət bəy,   
“Pepo” pyesində isə Pepo rollarında maraqlı 
cıxışları ilə yadda qalıb. 

1930-cu ildə Əşrəf Yusifzadə teatrdan 
ayrılaraq, Bakıya ali təhsil almağa gəlib.  Po-
litexnik İnstitutuna daxil olub. Məşhur akt-
yor Rza Təhmasib və şair-dramaturq Hüseyn 
Cavidlə dostluğu onu yenidən teatr sənətinə 
bağlayıb. 1932-ci ilin  oktyabrında Bakı Türk 
İşçi Teatrının truppasına qəbul olunub. Kol-
lektivlə birgə elə  həmin ilin sonunda ən-
cəyə gəlib və burada qalaraq ömrünün sonu-
na qədər yerli Dövlət Dram teatrında aktyor 
kimi fəaliyyət göstərib. Teatrın repertuarının 
əsas ağırlığını cəsarətlə çiyinləri üzərin-
də çəkən, demək olar, bütün qəhrəmanları 
və əsas rolları oynayan barmaqla sayılacaq 
aparıcı aktyorlardan biri də o, olub. Rejis-
sorlardan Həbib İsmayılovun, Mehdi Məm-
mədovun, Həsən Ağayevin, Yusif Yulduzun, 
Hüseyn Sultanovun, Tofiq Kazımovun, Nəsir 
Sadıqzadənin, Yusif Bağırovun, Vaqif Şəri-
fovun, Əşrəf Quliyevin bədii cəhətdən kamil 
quruluşlarında əsas rolları məhz Əşrəf Yusif-
zadə oynayıb.

Coşqun səhnə ehtirası, daxili tempera-
menti, gur səsi, qaynar psixoloji aləmi, pa-
foslu danışıq ahəngi olan aktyor klassik fa-
ciə obrazlarının mahir ifaçısı kimi bu gün də 
yaddaşlarda yaşayır. Əşrəf Yusifzadə realist 

səpkili tamaşalarda da romantik monumen-
talizmə meyil göstərib. Mürəkkəb psixolo-
ji personajları da məharətlə oynaya bilib. 
Məhz daxili aktyorluq harmoniyasını plastik 
hərəkətlərdə ustalıqla təcəssüm etdirməyi 
bacarıb. Qabil sənətkar kimi əncə Dövlət 
Dram Teatrının səhnəsində bir-birindən ma-
raqlı, rəngarəng obrazlar qaleriyası yaradıb.  

Səməd Vurğunun “Vaqif” tarixi dramın-
da Xalq artisti Əşrəf Yusifzadənin yaratdığı 
Ağa Məhəmməd şah Qacar surəti maraqla 
izlənilən obrazlarından biri kimi diqqəti cəlb 
edirdi. nun Qacarı yalnız qanicən bir fateh 
kimi təqdim olunmurdu. Aktyor böyük mə-
harətlə Qacarın ruhi əzablarını da, ətrafında 
olanlara münasibətini də, yırtıcı təbiətini də, 
bir sözlə, xarakterini hərtərəfli göstərməyə 
müvə əq olurdu.  

Xalq artisti Rəmziyyə Veysəlova xa-
tirələrində aktyorun Qacar obrazı haqqında  
yazırdı  “Əşrəf Qacar obrazı üzərində iş-
ləyərkən məsləhət üçün Naxcıvanda yaşayan 
əmisinə məktubla müraciət etdi. ox savadlı 
bir adam olan əmisi ona cavab yazıb bildir-
di ki, “Əşrəf, sən calış, Qacarı savadlı, geniş 
dünyagörüşlü sərkərdə kimi göstər”. Əşrəf də 
pyesdə Qacarı bu səpkidə işıqlandırmağa ca-
lışırdı. Cəsarətlə deyə bilərəm ki, Qacar ob-
razını Azərbaycan səhnəsində Sidqi Ruhulla-
dan sonra mükəmməl yaradan aktyor Əşrəf 
olub. Bu obrazda Əşrəf Qacarı bütün eybə-
cərliyi ilə yanaşı, ağıllı, bilikli bir şəxsiyyət, 
sərkərdə olaraq göstərməyə nail olub”.   

nu da əlavə edim ki, xəsis, qorxaq, pul 
üçün insanlıq şərəfini itirən Hacı Qaranı, 
qəlbi, vicdanı kömür kimi qara olan, 
xəyanət mücəssiməsi Yaqonu, eləçə də Şeyx 
Sənanın daxili dünyasını acıb göstərmək və 
tamaşaçılara sevdirmək qabiliyyəti aktyorun 
böyük səhnə uğurlarına gözəl  təqdimat 
olub. nun məharətlə yaratdığı obrazlardan 
biri də rejissor, Əməkdar incəsənət xadimi 
Hüseyn Sultanovun quruluşunda ilerma 
Fiqeyredonun “Tülkü və üzüm” pyesindəki 

zop roludur.    Bu obraz Əşrəf Yusifzadənin 
əncə teatrında oynadığı ən yadda qalan, 

maraqlı və bitkin obrazları silsiləsinə 
daxildir. Aktyor zopu da fərqli cizgilərlə 
göstərməyə müvə əq olaraq, onu səhnə 
fəaliyyətinin uğurlu surətlərindən biri kimi 
təqdim edə bilirdi. Rejissor Nəsir Sadıqzadə 
“Bakı” qəzetində Əşrəf Yusifzadənin zop 
obrazı haqqında yazırdı  “Əşrəf  Yusifzadə öz 
oyununda qulun azadlıq ehtirası ilə cırpınan 
qəlbinin hiss və həyacanlarını gözəl təçəssüm 
etdirirdi”.  

Xalq artisti Əşrəf Yusifzadə eləcə də 
“Azərbaycanfilm”in istehsalı olan bir sıra 
filmlərdə yaddaqalan, maraqlı obrazlar yara-
dıb. Mirzə Fətəli Axundzadənin eyni adlı ko-
mediyası əsasında Cəfər Cabbarlının ssena-
riləşdirdiyi və 1929-cu ildə quruluşçu rejissor 
Abbas Mirzə Şərifzadə və quruluşçu operator 
İvan Tartakovski tərəfindən ekranlaşdırılan 
“Hacı Qara”, daha sonra 1958-ci ildə ssenari 
müəllifi Qılman Musayev, quruluşçu rejis-
sorları İsmayıl Əfəndiyev, Şüa Şeyxov, quru-
luşçu operatoru Əsgər İsmayılov olan “Köl-
gələr sürünür”, 1960-cı ildə Mehdi Hüseynin 
ssenari müəllifi, Ağarza Quliyevin quruluşçu 
rejissor və Dmitri Feldmanın quruluşçu ope-
ratoru olduğu “Səhər” tammetrajlı bədii film-
lərində yaratdığı obrazları Azərbaycan kino 
səlnaməsinə rəngarənglik və fərqlilik gətirə 
bilib.

nar Ərto rul BU Ə İYEV, 
teatrşünas 

Qan yaddașı – ibrət dərsi

Mingəçevir Dövlət Universitetində (MDU) Humanitar fənlər kafedrasının 
təşkilatçılığı ilə 31 Mart Azərbaycanlıların Soyqırımı Gününə həsr olunmuş mərasim 
keçirilib.

MDU-dan “XQ”yə verilən məlumata 
görə, mərasim “Azərbaycan xalqının ta-
rixi yaddaşından silinməyən soyqırımı” 
mövzusuna həsr olunub. Universitetin 
humanitar fənlər kafedrasının müdiri, do-
sent Esmira əfərova 1918-ci ildə Azər-
baycan xalqı və dövlətçiliyinin tarixində 

baş vermiş faciəli hadisələrdən, tarix boyu 
ermənilərin öz havadarlarına söykənərək 
azərbaycanlılara qarşı təcavüzkar siyasət 
yeritdiklərindən, 1998-ci ildə ümummilli 
 lider Heydər Əliyevin imzaladığı fərmanla 
soyqırımı hadisələrinə hüquqi qiymət ve-
rilməsindən bəhs edib. Bildirilib ki, bu gün 

Prezident İlham Əliyevin rəhbərliyi ilə apa-
rılan uğurlu siyasət nəticəsində Azərbay-
canın haqq səsi artıq dünya ictimaiyyəti 
tərəfindən qəbul olunur.

Mövzu ilə əlaqədar videoçarx nü-
mayiş etdirilib. Sonra humanitar fənlər 
kafedrasının müəllimi, tarix üzrə fəlsəfə 
doktoru Aygün Qədirovanın mühazirəsi 
dinlənilib. O, 31 Mart soyqırımının ermə-
nilərin xalqımıza qarşı həyata keçirdiyi 
böyükmiqyaslı terror aktlarından biri kimi 
tarixə yazıldığını söyləyib. Qeyd edilib ki, 
bu gün Ali Baş Komandan İlham  Əliyevin 
rəhbərliyi altında erməni təcavüzünün 
nəticələri aradan qaldırılıb, respublika-
mızın ərazi bütövlüyü və suverenliyi tə-
min olunub, aparıcı dünya dövlətləri və 
nüfuzlu beynəlxalq dairələr tərəfindən 
ölkəmizin ədalətli mövqeyinin etiraf olun-
ması və müdafiəsi istiqamətində ardıcıl 
və məqsədyönlü işlər görülür.  

Mövzu ətrafında aparılan müza-
kirələrdən sonra iştirakçıların sualları ca-
vablandırılıb.

 

 Bəstəkarın Zəfər melodiyaları
Heydər Əliyev Sarayında 

Azərbaycanın Xalq artisti, bəstəkar 
Faiq Sücəddinovun “Zəfər” yubiley 
yaradıcılıq konserti keçirilib.  

Möhtəşəm axşamda sarayın səh-
nəsində operalardan parçalar, müəllifin 
“Zəfər” simfonik poeması, “Şuşa” oratori-
yası, romans və mahnılar ifa olunub. Xalq 
artistləri Azər Zeynalov, Samir əfərov, 
beynəlxalq festival laureatı Mirələm 
Mirələmov və digər ulduzların ifaları sim-
fonik orkestrin müşayiəti ilə səslənib. 

   Əsərlərin hamısı böyük qələbəmizə, 
işğaldan azad olunan rayonlara həsr olu-
nub. Sözləri şair Səlim Babullaoğluna aid 
olan, Samir əfərovun (solo) və xorun 
ifasında təqdim edilən “Zəfər” simfonik 
poeması ilk dəfə 2021-ci il noyabrın 8-də 
– Qələbə paradı günündə efirə verilmiş-
dir. Heydər Əliyev Sarayında isə “Zəfər” 
də, digər musiqilər də yenidən yüksək 
peşəkar səviyyədə təqdim olunaraq, 

ürəkləri həyəcanla döyündürüb. Qara-
bağın işğaldan azad olunmasına həsr 
olunan konsertin aparıcısı Xalq artisti 
Nurəddin Mehdixanlı idi. 

   Faiq Sücəddinov yay aylarında “Ya-

şıl Teatr”da daha bir möhtəşəm konsert 
layihəsi təqdim edəcəyini qeyd edib.

